
Мэта: пазнаеміць дзяцей са Святам роднай мовы;
Задачы: фарміраваць паняцце”родная мова“, узбагачаць мову дзяцей прыказкамі і прымаўкамі;
развіваць мову, дапытлівасць, актыўнасць і самастойнасць; 
выхоўваць любоў і павагу да Радзімы і беларускай мовы.
Абсталяванне: кніга, партрэт Ф.Скарыны, кошык з арэхамі-сюрпрызамі з загадкамі, косы для танца, бубуен і свістулька для прыпевак, шапка вожыка і “хвосцікі” для мышэй для рухомай гульні, куфэрак з прадметамі: рушнік, гаршчок, свістулька, гарлач, маленькі куфэрак, саламяны капялюш.
Ход мерапрыемства:
Ціха гучыць музыка (Я.Купала”Спадчына“)
Выхавальнік: (чытае верш І.Пракаповіча)
Пагавары са мной на мове,
На нашай роднай, не чужой.
Адчуеш ты – у кожным слове
Душа яднаецца з душой.
І сэрца сэрцу адкрывае
Свае духоўныя сады –
Там салаўіны хор спявае,
Там смак крынічнае вады.
-Добры дзень, паважаныя госці. Прывітанне, хлопчыкі і дзяўчынкі. Сення, 21 лютага – міжнародны дзень роднай мовы.  Паглядзіце на гэты  глобус. Колькі краін на нашай Зямлі, колькі народаў! І кожны размаўляе на сваей роднай мове. 
Гульня – дыялог ”Родная мова“
У Францыі размаўляюць на - … (французскай мове);
У Англіі размаўляюць на – (англійскай мове);
У Кітаі размаўляюць на -  (кітайскай мове);
У Японіі размаўляюць на – (японскай мове).
     Дзеці, а мы з вамі у якой краіне жывем? (у Беларусі). Значыць, наша родная мова … (беларуская). Правільна, Беларусь – гэта наша Радзіма. Тут жывуць нашы родныя, сябры. А таму сення мы будзем размаўляць, спяваць і чытаць вершы на беларускай мове.
Песня”Калі ласка“
Вых.: А зараз, маленькія беларусы, давайце праверым , ці добра вы ведаеце сваю Радзіму. Пагуляем у гульню.
Гульня ”Так – Не“
(Калі я кажу правільна – вы адказваеце “так”; калі няправільна – кажаце “не”)
· Мы жывем у Расіі? 
· Сталіца Беларусі – горад Брэст?
· Усе беларусы размаўляюць на кітайскай мове?
· Беларусь называюць сінявокай, таму што у ей шмат рэк і азер?
· У нашай краіне растуць бананы і апельсіны?
· Жывела, якая з’яўляецца сімвалам Беларусі – слон?
· Самая доўгая рака Беларусі – Днепр?
· Зялены колер на беларускім флаге азначае, што ў Беларусі многа лясоў?

Вых. Малайцы, дзеці! А вы чуеце: да нас нехта ідзе?

Пад музыку ўваходзіць Несцерка.
Несцерка: Добры дзень дзятва! Я – Несцерка, герой беларускіх казак. Ведаю шмат загадак, казак, вершаў. Зараз я хачу загадаць вам адну загадку:
Хоць сама яна нямая –
З чалавекам размаўляе. (кніга)
= Так, малайцы, правільна адгадалі. А ці ведаеце, хто упершыню надрукаваў кнігу на беларускай мове?
Выхавальнік: Не, Несцерка, не ведаем, раскажы нам, калі ласка.

Несцерка: На нашай зямлі нарадзіўся і жыў адзін мудры чалавек, якога звалі Францішак Скарына (паказвае яго партрэт). Ён надрукаваў першую кнігу на беларускай мове. Можа вы ведаеце і раскажаце нам вершы беларускіх паэтаў?
     Дзеці расказваюць вершы:

1.Но, мой конiк вараны,
Мы паедзем на блiны –
Дранiки бульбяныя,
Бабуляй згатаваныя.
Я бабулi памагау,
Бульбу з ею абiрау.
Будуць смачныя блiны,
Но, мой конiк вараны!
2.Петрык бабулi
Пад саамы парог
З грушамi кошык
Паднесцi памог
Дзякуе бабка
За дапамогу
Петрык ей кажа:
Нiчога-нiчога!
Я ад работы
Дауно не бягу.
Трэба –
I з есцi iх
Дапамагу.
3.Коцiк басаногi
Па сняжку гуляу,
Адмарозiу лапкi
i заплакау: мяу…
Што за дзiва гэта?
Трэба бегчы у дом
Снег такi халодны,
А пячэ агнем…
4.А шэрая козанька,
Тапу-тапу скоранька
Пераскочыла праз плот
Ды пабегла у агарод
Аб елася цыбулiны –
Крычыць, бяжыць па вулiцы;
Аб елася часнаку –
Крычыць, бяжыць па таку.
Несцерка: А ці любіце вы, дзеткі, гуляць? Ну тады давайце пагуляем у беларускую народную гульню“Вожык і мышы”. У мяне і хвосцікі для мышэй есць. 
Рухомая гульня ”Вожык і мышы“
         Па лічылцы выбіраецца «вожык». Гульцы (у кожнага за поясая вяровачка-«хвосцік») становяцца ў круг, «вожык» — у цэнтры. Па сігнале ўдзельнікі ідуць управа, «вожык» — улева.                         
Бяжыць вожык, тупу-туп!
Сам калючы, востры зуб!
— Вожык. вожык, ты куды?
Ад якой бяжыш бяды?
         Пасля гэтых слоў усе спыняюцца, звяртаюцца да вожыка:
Вожык ножкамі туп-туп!
Вожык вочкамі луп-луп!
Навакол пануе ціш,
Вожык чуе ў лісцях мыш.
         «Вожык» асцярожна ходзіць, прыслухоўваецца.
Бяжы, бяжы, вожык!
Не шкадуй ты ножак!
Раз, два, тры — хвасты лаві!
         «Мышы» разбягаюцца. «Вожык» бяжыць за імі, імкнучыся выцягнуць як мага болей «хвастоў». «Мышка», у якой вожык выцягнуў «хвосцік», лічыцца злоўленай.

Несцерка: Дзякуй, дзеткі. Мне з вамі было вельмі цікава і весела, але трэба ужо ісці. Памятайце сваіх песняроў, чытайце іх творы, спявайце і размаўляйце па-беларуску. Трымайце ад мяне ў падарунак кошык з арэхамі. Да пабачэння, да новых сустрэч. 

Вых.: Дзеці, які Несцерка жартаўнік. Ен падараваў нам не простыя арэхі, а чароўныя, з сюрпрызам. У кожным арэшку схавана загадка. Давайце адгадаем.
Загадкі з чароўных арэшкаў Несцеркі:
Хто ў чырвоных ботах
Ходзіць па балотах?(Бусел)

Без рук, без алоўка,
А малюе лоўка.(Мароз)

Іголкі мае,
А шыць не ўмее.(Вожык)

На палеткі, на луг
Разаслаўся кажух.
А прыйшоў сакавік,
Ён заплакаў і знік.(Снег)

Хто зялёнымі вачамі
Грозна бліскае начамі,
Мае пухленькія лапкі,
Мае кіпцікі-царапкі?
Спінку пругка выгінае,
Страх на мышак наганяе?(Кот)

Што за гаспадыня ходзіць каля гаю,
Залатое футра па зямлі цягае?(Ліса)

Улетку шэранькі,
узімку беленькі,
Доўгія вушы мае,
Хутка ў лес уцякае.(Заяц)

У дрэве — хатка, арэшкаў горка,
Хвост — мятла, чарніцы-вочы,
Нібы золата, спіна,
непаседлівы звярочак...
Адкажыце, хто яна?(Вавёрка)
Ходзіць цар па градзе, носіць блін на барадзе. (Певень.)
Хто з барадою родзіцца? (Казел).
Маденькі шарык пад лаўкай шарыць.(Мыш).
Усіх возіць, а сам пехатою ходзіць. (Конь).
Нос пятачком, хвост кручком, нічога не баліць, а ўсё стогне. (Парсюк).

-Эх топну нагой,
Ды прытопну другой.
Колькі я ні тапачу –
Танцаваць яшчэ хачу!

А вы, дзеці, хочыце? Ну дык зтанцуйце нам.
Танец ”Касіў Ясь канюшыну“
Вых.: На свята прынята дарыць падарункі. А вось тут куфэрак з падарункамі. Вам трэба здагадацца па маім апісанні, якія падарункі я падрыхтавала.
Гульня ”Падарункі“
1. Льняны, вышаваны, прыгожы… (рушнік)
2. Гліняны, маленькі, карычневы… (гаршчок)
3. Саламяны, вялікі, жаўтаваты… (капялюш)
4. Драўляны, чорны, узорчаты… (куфэрак)
5. Маленькая, гліняная, вяселая… (свістулька)
6. Гліняны, высокі, пусты…(гарлач)

Вых.: Малайцы, дзеткі!
Але чую: да нас яшчэ нехта едзе.
Пад музыку ўваходзіць Замежны госць.

Замежны госць: (з акцэнтам):Здравствуйте, ребята. Здравствуйте, мадам. Я путешествую по миру, по разным странам. Скажите, а в какой стране я нахожусь сейчас? Почему вы в такой одежде. Мой родной язык – английский. А у вас какой? Я тоже хочу знать белорусские слова. Помогите мне перевести некоторые.
Гульня ”Перакладчыкі“
Белка – ваверка;
Мальчик – хлопчык;
Девочка – дзяўчынка;
Ложка – лыжка;
Вилка –відэлец;
Ковер – дыван;
Здравствуйте – добры дзень;
До свидания – да пабачэння;


З.Г.: Большое спасибо. Я постараюсь запомнить эти слова. А вы играете в свои национальные игры?
Вых.: Дзеци, а давайце навучым нашага госця гуляць у гульню “Зязюлечка”
Рухомая гульня ”Зязюлька“
     Дзецi становяцца у круг, а «зязюлька» закрывае вочы. Дзецi рухаюцца у карагодзе i пяюць:
Ты, зязюлька, не кукуй, не кукуй,
Ты шэрая, не кукуй, не кукуй,
Калi будзеш кукаваць, кукаваць,
Будуць дзеткi смуткаваць, смуткаваць.
    Апасля супыняюцца, адзiн кажа: ку-ку. «Зязюлька» павiнна здагадацца, хто кукаваў. Тады яны становяцца спiной адзiн да другога i бягуць у розныя бакi навыперадкi: хто першы займе пустое месца. Хто прыбег апошнiм, становiцца «зязюляй».

Заможны госць: Дзякуй, дзеці. Мне пара адпраўляцца далей у падарожжа. Да пабачэння.

Выхавацель: Бачыце, нават замежны госць пабыўшы з намі, крыху навучыўся размаўляць на беларускай мове. 
Вых.: Беларуская мова наша –прыгожая, пявучая, а яшчэ i павучальная. Вы ведаеце беларускiя прыказкi i прымаўкi. Давайце ўспомнiм iх.
Гульня ”Крычалка“
· Без навукi и лапця не спляцеш.
· Пад ляжачы камень i вада не цячэ.
· За аднаго вучонага дзесяць невукау даюць.
· Дзе гаспадар ходзiць, там жыта родзiць.
· Шануй бацьку з маткай – другiх не будзе.
· Чалавек без Радзiмы, што птушка без крылау.
· Дзе розумам не дайду, дык у кнiжцы знайду.

Малайцы. Але, дзеці, наша свята набліжаецца да завяршэння. Давайце спяем вяселую песеньку.
Песня ”Стукалка-грукалка“
1. Сядзіць баба на драбіне,
а над ёй кацяткі.
Зашчыпалі яны бабу  2 разы
за голыя пяткі.     
Прыпеў:
Стукалка-грукалка,
выбівалка-стукалка.
Сама грае, сама б’е,     2 разы
сама песеньку пяе.    
2. Ой, пінжак, мой пінжак,
парваныя плечы,
Чым такая вечарына,
лепей спаць на печы.
Прыпеў.
3. Ой, у лузе пры даліне
пяе песні салавей,
Сёння весела жывецца,  2 разы
заўтра будзе весялей.
Прыпеў:
Стукалка-грукалка,
выбівалка-стукалка.
Сама грае, сама б’е,     
сама песеньку пяе. 

Стукалка-грукалка,
выбівалка-стукалка.
Сама грае, сама б’е,     
сама песеньку пяе.
Ціха гучыць музыка (Я.Купала “Спадчына”). Дзеці чытаюць вершы.
1.Беларусь – Радзіма,
Сёлы, хаты, нівы,
Гарадоў цудоўных
Нам не палічыць.
І жывуць тут людзі –
Рукі залатыя,
Усё яны ўмеюць:
Будаваць, расціць.
2.Край лагодны, край шумлівы...
Будзе нам з дзяцінства сніцца
Вочы сінія радзімы,
Хвалі жыта і пшаніцы.
[bookmark: _GoBack]Вых.: Давайце, дзецi любiць i шанаваць нашу родную беларускую мову. 

